
         İş zamanı orqanizmdə baş verən fizioloji dəyişikliklər,onların müayinəsi və gigiyenik qiymətləndirilməsi.
    Sənaye və kənd təsərrüfatı istehsalı sahələrinin texniki səviyyəsinin intensiv inkişafı istehsal proseslərinin mexanikləşdirilməsi və avtomatlaşdırılması yeni texnologiyanin istehsalata tətbiqi və yeni əmək formalarının yaranması insan istehsalat mühiti analyişina bu iki obyektin qarşılıqlı munasibətlərinə ciddi təsir etməkdədir.
      Bu təsirin ən mühüm tezahür formalarından biri istehsal prosesləri və ya gorülən işin insan orqanizminin fizioloji funksiyalarında əmələ gətirdiyi dəyişikliklərdir.
     Müxtəlif əmək proseslərində işçi orqanizmində gedən dəyişikliklərin səviyyəsini və xüsusiyyətlərini qiymətləndirmək üçün bu dəyişikliklər müxtəlif fizioloji müayinə üsulları vasitəsilə öyrənilməlidir.İstehsalatda fizioloji müayinələrin aparılmasina ilk növbədə əmək proseslərinin tərkibi və təşkili ilə tanişlıqdan başlanılır.Bu məqsədlə sadə və xronometraj müşahidələri aparılır texniki sənədlər araşdırılıb oyrənilir.
    Müayinələrin məqsədi əmək fəaliyyəti prosesində işçi orqanizmdə gedən fizioloji dəyişiklikləri aşkar etməklə görülən işin ağırlıq və ya gərginlik dərəcəsi barədə nəticə əldə etməkdən ibarətdir.Adətən fiziki iş (əzələ işi) onun ağırlıq dərəcələrilə zehni iş isə gərginlik dərəcələrilə ölçülür.Hər bir konkret halda elə müayinə üsulu seçilməlidir ki iş prosesində işçi orqanizminin daha çox gözlənilən meyilliliklərini aşkar etmək mümkün olsun.Adətən ən azı üç funksional sistemdə (sinir ürək-damar və əzələ sistemlərində) baş verən dəyişikliklər müayinə edilir.Bu zaman orqanizmin vəziyyətini xarakterizə edən göstəricilər içərisində daha informativləri seçilir.İşin ağırlıq və gərginlik dərəcəsini təyin edərkən fizioloji funksiyaların qiymətləndirilməsi mütləq (nəbz teliyi enerji sərfi və s.) və ya nisbi göstəricilərin (eşitmə və görmə analizatorlarının reaksiyaları yaddaş göstəricisi və s.) işin əvvəlindəki və sonundakı səviyyələrinin müqayisəsinə əsasən aparılır.
   Bu və ya digər funksiyanin müayinəsi üsullarına qoyulan əsas tələblərə onların kifayət qədər informativ olması asan və tez yerinə yetirilməsi aiddir.Müayinələr qabaqcadan hazirlanmış proqram əsasında nəzərdə tutulmuş ardıcıllıqla bir iş növbəsində aparılmalıdır.Bu zaman işçinin işdən birdəfəlik ayrılması 3-5 dəq-dən artıq olmalıdır.
    İstehsalat şəraitində insanın əmək fəaliyyətinin böyük bir hissəsini fiziki iş və ya əzələ işi təşkil edir.Orqanizmə təsir etmə dərəcəsinə görə də fiziki iş daha üstündür.Ona görə də orqanizmin əzələ işi zamanı baş verən dəyişikliklərin tədqiqi mühüm gigiyenik əhəmiyyət kəsb edir.
    Əzələ işinin orqanizmə təsirinin qiymətləndirilməsi üçün ilk növbədə əzələnin funksional fəaliyyətinin vəziyyəti müəyyən edilməlidir.Əzələnin əsas funksional xüsusiyyətlərini xarakterizə edən onun gücu və dözümlülüyündədir.Əzələnin gücü hərəki analizatorun funksional vəziyyətinin kəmiyyət tərəfini xarakteriə edir.O müayinə olunanin qaldıra biləcəyiyükün miqdari ilə ölçülür.Əzələnin iş qabiliyyətinin vaxta görə dəyişməsi onun dözümlülüyü ilə müəyyən edilir.Dözümlülük dedikdə müayinə olunanın yükü qaldıra bildiyi vaxt başa düşülür ki bu da əzələ gücünün yarısını təşkil edir.Dözümlülük çox həssas göstəriciolub yalnız hərəki aparatın iş qabiliyyətinin ilkin dəyişən göstəricisi olmayıb həm də güc yüksək səviyyədə qalarsa sinir sisteminin vəziyyətini əks etdirit.Əgər əzələnin gücu dəyişmirsə dözümlülük aşağı düşür.Bunun əsasını uyğun sinir mərkəzlərində koordinasiya əlaqəlrinin pozulması təşkil edir.
   Əzələ sisteminin funksional vəziyyətini qiymətləndirmək üçün erqoqrafiya dinamometriya elektromioqrafiya xronaksimetriya elektrotremometriya və s. Üsullarından istifadə edilir.
   Erqoqrafiya- müəyyən qrup əzələlərin müxtəlif vaxtlarda- işdən əvvəl müəyyən iş prosesində və ya iş tam qurtardıqdan sonra- iş qabiliyyətinin qeydiyyatı olub erqoqrama əsasən hesablanır.
   Dinamometriya- əzələ gücünün təyin edilməsinə deyilir.Təcrübələrdə əzələlərin gücünü təyin etmək üçün çox vaxt Kolen dinamometrindən istifadə edilir.Ellipsə oxşar yayı sıxdıqda bölgülü şkalada əl-bilək əzələlərinin gücü kq-la qeyd olunur.Bu dinamometrlə ölçmələr apararkən hər şeydən əvvəl müayinə olunanın pozasına şəraitə fikir verilməlidir.Əmək gigiyenası təcrübəsində əl-bilək əzələlərinin gücü mühüm bir test kimi bütün hərəkət aparatının funksional vəziyyətinin göstəricisi kimi təyin edilir və qiymətləndirilir.Bunun üçün ölçmələr işə qədər iş vaxtı vəişdən sonra aparılmalıdır.

   Əzələlərin gücünü və statik dözümlülüyünü təyin etmək üçün dinamoxronorefleksometrdən də istifadə edilir.Uzun müddət əzələ gücünün dəyişilməsini dinamik qeyd etmək məqsədilə Şeydin dinamoqrafindan istifadə edilir.Bu cihazin köməyilə bilək əzələlərinin gücü təyinedilir.Şeydin dinamoqrafi ilə həm də əzələnin maksimal və submaksimal gücü səviyyəsində onun dözümlülüyünüdə qiymətləndirmək mümkündür.
   İş prosesində və ya onunla əlaqədar olan əsmə və ya tremor gövdənin başın yaxud ətrafların əsmə hərəkətlərinin əmələ gəlməsilə həyata keçən hərəki koordinasiyanın pozğunluqlarını göstərir.Ətrafların qeyri-iradi əsməsi müəyyən hüdud daxilində normal fizioloji hal sayılır.Lakin əmək şəraitindən və yorğunluq dərəcəsindən asılı olaraq tremorun tezliyi və amplitudası dəyişə bilər.Əllərin əsməsinin 8-12 tremor/san tezliyi yüksək 5-8 tremor/san tezliyi orta 3-5 tremor/san tezliyi isə yavaş hesab olunur.Təcrübədə əllərin əsməsini elektrotremometrlə təyin edilir.
   İş zamanı ürək-damar sistemində baş verən dəyişikliklərin funksional müayinəsi üçün bir sıra müasir üsullar vardır.Bunlara elektrokardioqrafiya pulsotaxometriya sfiqmoqrafiya pletizmoqrafiya və s. aiddir.İstehsalat şəraitində ürək-damar sisteminin vəziyyətini öyrənərkən daha çox istifadə olunan üsullara nəbzin tezliyinin və arterial təzyiqin ölçülməsi elektrokardioqrafiya daxildir.

   Ürək fəaliyyətinin görülən işə reaksiyasını öyrənmək üçün funksional sınıqlar kimi əyilib-qalxmaq pilləkəndə qaçmaq yerində qaçmaq həmçinin ortostatik sınaq-düz dayanma vəziyyətinə ürək-damar sisteminin şərtsiz reaksiyası qəbul edilir.Sınaqların həcmi müayinə olunanın yaşından sağlamlıq göstəricisindən və məşqetmə dərəcəsindən asılıdır.
   Ürək –damar sisteminin əsas funksional göstəricilərindən biri nəbz tezliyinin dəyişməsidir.Müayinə edilənin nəbz tezliyi vizual (pulsotaxometrin şkalasına görə) və pletizmoqrammaya görə qeyd edilir.Bu məqsədlə daha obyektiv müayinə üsulu gün ərzində nəbzin telemetrik qeydi olub tam iş növbəsində istirahət və iş zamanı nəbzin orta tezliyini hesablamağa imkan verir.
   İş zamanı ürək-damar sistemində baş verən dəyişikliklər özünü arterial qan təzyiqinin meyilliliklerində də əks etdirir.Arterial təzyiqin böyüklüyü nəbz tezliyi qanın dəqiqəlik həcmi fiziki işin ağırlığından və intensivliyindən birbaşa asılıdır.
   Yerinə yetirilən hər hansı bir işin orqanizmə təsirinin qiymətləndirilməsində tənəffüs sisteminin funksional vəziyyəti mühüm əhəmiyyət kəsb edir.Əzələ işi zamanı tənəffüsün dərinliyi kimi tezliyi də artır.İşin ağırlığından və orqanizmin funksional vəziyyətindən asılı olaraq hər iki göstəricidə dəyişiklik baş verə bilər.Orta ağırlıqda iş zamanı tənəffüsün dərinliyi 5-7 dəfə tezliyi isə 2 dəfəyə qədər arta bilər.Tənəffüs hərəkətlərini yəni tənəffüs ritmini tezliyini və amplitudasını (dərinliyini) ölçmək üçün pneymoqraf adlanan cihazdan istifadə olunur.Görülən işin tənəffüsün tezliyinə təsirini müəyyən etmək üçün tənəffüs hərəkəti aktlarını vizual olaraq saymaq da olar.
 Tənəffüs sisteminin müayinə üsullarından biri də ağciyərlərin həyat tutumunun ölçülməsidir.Təcrübədə iki cür – sulu və quru spirometrlər işlədilir.Hazırda ən çox quru spirometrlərdən istifadə edilir.

    Mərkəzi sinir sisteminin (MSS) funksional vəziyyətini öyrənməklə əmək və istirahət rejiminin işçi pozasının işçi hərəkətlərinin əməyin xarakterinin istehsalat şəraiti amillərinin işçi orqanizmə təsirini qiymətləndirmək olar.
   MSS-in funksional dəyişikliklərini öyrənmək üçün müxtəlif üsullardan istifadə edilirşBunlara şərti reflektor fəaliyyətin və analizatorların funksional vəziyyətinin müayinəsi elektroensefaloqrafiya xronaksimetriya müxtelif psixofizioloji sınaqların tətbiqi və s. aiddir.
   Eşitmə və görmə analizatorlarının şərti qıcıqlandırıcısı kimi əksər hallarda işıq və səs siqnalları götürülür.Bu analizatorların cavab reaksiyasını təyin etmək üçün universal xronorefleksometrdən istifadə edilir.Eşitmə-görmə reaksiyalarının gizli dövrünü təyin etmək üçün səs və işıq siqnalları arasındakı vaxt 3-4 san olmaqla 10-15 dəfə verilir.Bu zaman hər dəfə gizli dövr qeyd edilir bu və ya digər qıcıqlandırıcıya orta müddət hesablanır.Adətən işığa qarşı gizli dövrün müddəti səsə nisbətən çox olur.
   Təcrübədə görmə-eşitmə hərəki reflekslərin müayinəsi üçün portativ elektromexaniki xronorefleksometrdən istifadə edilir.Cihazda vaxtın hesablanması dörd dekatronda yığılmış hesablama qurğusunun köməyilə milli saniyələrlə aparılır: 1-dekatron saniyələri 2-milli saniyələrin yüzdə birini 3- milli saniyələrin onda birini 4-milli saniyələri göstərir.
   Baş beyin fəaliyyətinin müasir müayinə üsullarından biri elektroensefaloqrafiyadır (EEQ). EEQ-nin prinsipi beyin toxumasının həyat fəaliyyəti prosesində meydana çıxan elektrik biopotensiallarının qeyd edilməsinə əsaslanmışdır.Müxtəlif xəstəliklər yorulma zehni və fiziki iş zamanı MSS-də baş verən meyilliliklər patoloji biopotensialların əmələ gəlməsinə səbəb olur və EEQ-də dəyişikliklərlə müşayət olunur.Alınan nəticələrin təhlil edilməsi nəticəsində MSS-də gedən proseslər haqqında fikir yürütmək olur.

